
మంజువాణి







కాకుస్వరవడికి

21 లక్షణము

	క.	
శోకభయసంశయాదులఁ

బ్రాకటముగఁ బ్రశ్నలందుఁ బ్రభవించుస్వరం

బేకాకునందుఁ బొడముం

గాకుస్వరయతు లనంగ గర్వవిభంగా.

	మ.	
అనుమానింపక తోడఁబుట్టువుల కాదా తున్మి తూఁటాడ నెం

దును గ్రొన్నెత్తురుటేరులై పరప నింద్రుఁ డుగ్రతం దైత్యులన్

మును లవ్వీరు భజింపరో క్రతువు లామోదంబుతో నమ్మహా

త్మునిఁ జేయింపరొ యూర్థ్వలోక మది గాదో యేలడో నాకమున్.

శాంతిపర్వము




	ద్విపద.	
అట్టినామీద నీవా యెదిర్చెదవు

పట్టిచట్టలు వాడి పారవైచెదను

రంగనాథుని రామాయణము




	ఉ.	
అక్కట గంధవాహ తగవా హరిణాంకునిఁ గూడి......

	ఉ.	
అప్పుడు భీష్ములేమి హృదయంబున నుమ్మలికంబు గూరఁగా

నెప్పటిచందము ల్విడిచి యేడ్తెర దక్కినచూపు లొండొరున్

రెప్పలమాటునన్ బొలయ నీసుతుపాలికి వచ్చు రాజులం

దిప్పు డితండు రావలువదేయని కర్ణుఁ దలంచి రందఱున్.

ద్రోణపర్వము




	శా.	
ఏణీశాబకలోలనేత్ర కనుఁగొంటే వీరు విద్యాధరుల్

మాణిక్యోజ్వలకర్ణకుండలులు సంబంధాసిధేనుల్ రణ

